
Жыл қорытындысы 
шығарылды

Батыс Қазақстан облысы қа-
уіпсіздік саласын цифрландыру 
бағытында «112 Бірыңғай кезек-
шілік-диспетчерлік қызметі» жо-
басын жүзеге асыру бойынша 
пилоттық аймақ болып табылады.

Жоба аясында облыстың барлық 
жедел қызметтері біріктірілді, 
олар: өртке қарсы қызмет (101), 
полиция (102), жедел медицина-
лық көмек (103), авариялық газ 
қызметі (104) және төтенше қыз-
мет (112). Осылайша, бір қоңырау 
арқылы қажетті қызметтердің 
барлығы қамтамасыз етіледі. 

– Бұл жедел әрекет ету желісінде 
бір уақытта барлық қызметтердің 
ресурстарын қолдану және тарату, 
ведомстволық жедел қызметтерді 
атқару жұмысының тиімділігін 
арттырып, келіп түскен хабарла-
маларға барлық қызметтер бір-
лескен күйде жедел түрде әрекет 
етіп, уақыт үнемдеуге мүмкіндік 
береді, – деді  БҚО ақпараттанды-
ру, мемлекеттік қызметтер және 
архивтер басқармасы басшысы 

Сәкен Нұртазаев. – Сондай-ақ, 101, 
102, 103 нөмірлері де жұмыстарын 
жалғастырады, алайда уақыт өте 
келе бірыңғай қызметке қосыла-
тын болады. 

– Қазіргі уақытта 112 байланыс 
желісіне 101, 102, 103 қатысты 
сұрақтар  және қала, ауыларалық 
тас жолдарының жағдайына қа-
тысты келіп түсуде. Барлығына 
жедел түрде жауап берудеміз, – 
деді 112 бірыңғай қызмет көрсету 
орталығының операторы Жанна 
Нұрғалиева.

112 нөмірі бір уақытта 40 қоңы-
рауды қабылдауға қауқарлы. 
Қазіргі таңда диспетчерлік қыз-
метте 3 оператор қоңырауларды 
қабылдап, жұмысқа кірісті. Бұл 
қызметті іске қосу үшін бюджеттен 
57 млн теңгедей қаражат бөлінген. 
Бастапқы кезде жоба пилоттық 
деңгейде жүзеге аспақ. Диспетчер-
лік қызметке келіп түскен қоңы-
рау жазылып, операторлар оны 
құзыретті мамандарға жіберіп 
отырады. Қазір полиция, төтенше 
жағдай мен жедел жәрдемнің ма-
мандары 112-нің операторларына 
кеңес беріп, көмектесуде. 

Батыс Қазақстан облысы 
ПД баспасөз қызметі

112 БІРЫҢҒАЙ НӨМІРІ ІСКЕ ҚОСЫЛДЫ
ПИЛОТТЫҚ ЖОБА

Жақында Батыс Қазақстан облысы Полиция департаментінің жедел 
басқару орталығы ғимаратында 112 бірыңғай диспетчерлік қызметі 
іске қосылды. Облыс әкімі Ғали Исқалиев байланыс орталығының 
қызметімен танысты.

Полиция генерал-лейтенанты Ерлан Тұрғым-
баевтың төрағалығымен ішкі істер органдары-
ның биылғы жылғы қызметінің қорытындысы 
бойынша алқа отырысы өтті. 

Барлық құжаттар мен 
деректер зерттеледі

Мемлекет басшысының тапсырмасымен ІІМ 
Алматы облысы Гүлдала ауылының аумағын-
да «Fokker-100» жолаушылар әуе кемесінің  
апатқа  ұшырау фактісі бойынша Қылмыстық 
кодекстің 344-бабының 3-бөлігіне сәйкес сотқа 
дейінгі тергеу жүргізілуде.

Үнсіздікпен еске алды
ІІМ ішкі істер органдарының құрметті арда-

гері Рүстем Қайдаровтың қайғылы қазасын аза 
тұтуда.

Тәжік тәжірибесінің 
оңтайлы тұстары

Жуырда Душанбе қаласында (Тәжікстан 
Республикасы) «Орталық Азия елдеріндегі по-
лицияның қоғаммен өзара іс-қимылы. Теория 
және тәжірибе» тақырыбында Орталық Азия 
аймақтық конференциясы өтті. 

Мереке күндері – 
күшейтілген режимде

Жаңа 2020 жылдарыңызбен!

Филиппин
ӘЗІРЕЙІЛ 

«УРСУЛАНЫҢ» ӘЛЕГІ

Урсула дауылынан 41 адам көз жұмды. 
Апат қаупін азайту және тәуекелдерді 
басқару жөніндегі ұлттық кеңестің 
мәліметінше, Крисмас мерекесі кезінде 
елде ұйытқыған жел мен нөсер жаңбыр 
салдарынан он екі адам із-түзсіз жоға-
лып, 28 адам жарақат алған. 

Мерт болғандардың ең көбі Батыс Ви-
сяста тіркелген – 20 адам, одан кейін 
Шығыс Висаяста – 13, Мимаропада – 7 
және Орталық Висаяда – 1 адам. 

Ұ л т т ы қ  к е ң е с  ө к і л і  М а р к  Т и м б а -
ланың айтуынша, құрбан болғандар-
дың көпшілігі суға батып кеткен, ал 
қалғандары құлаған ағаштың астында 
қалып, ауыр жарақат алған, электр то-
гы соғып немесе көлік апатынан көз 
жұмған. 

Филиппин аумағында болған тайфун 
сенбі күні таңертең Мимаропа, Бико-
ле және Висайяхтың саяжайы мен ин-
фрақұрылымдарына шамамен 1 миллиард 
фунт-стерлинг сомасында шығын келтір-
ген.

АҚШ
ҰШАҚ АУЛАҒА ҚҰЛАДЫ

Жексенбі күні Мэриленд қаласының 
маңында шағын ұшақ құлады. 

Ұшақ тұрғын үйдің ауласында көлік 
қоятын жерге құлаған. Апат салдарынан 
ұшқыш көз жұмды. 

«Ұшақ пен автокөлік төбесі жанып кет-
кен, бірақ өрт жылдам өшірілді», – деп 
хабарлады Принц-Джордж округінің өрт 
сөндіру және апаттық қызмет өкілі Марк 
Брейди. 

Брейди жараланғандар туралы хабар-
лама болмағанын айтты. Келіп түскен 
ақпараттар бойынша, ұшақ құлаған 
у а қ ы т т а  ү й д е  к і м н і ң  б о л ғ а н ы  б е л -
гісіз. Оқиғаның мән-жайы анықталып 
жатыр.

Португалия
БЕС ДҮРКІН 

«АЛТЫН ДОП» ИЕГЕРІ

Криштиану Роналду 2019 жылғы 
УЕФА турнирлерінде қақпаға ең көп 
доп соққан футболшы атанды. 

Оның есебінде 21 гол бар. Соңғы онжыл-
дықтың үздік ойыншысы 145 гол соққан. 
Криштиану Роналду Гарри Кейн мен Ви-
вианна Мидеманы басып озып, жеті жыл 
ішінде осымен төртінші рет қақпаға ең 
көп доп соққан үздіктер қатарында тұр. 
Роналду 2013, 2014 және 2017 жылдары 
клубтар мен құрамаларда УЕФА-ның бар-
лық матчында көш бастап жүрді. Бірақ, 
өткен жылы бұл титул Нидерланд жастар 
құрамасы мен «челсилік» Дайшон Реданға 
бұйырды. 

Сондай-ақ, 2019 жылы аталған титул 
УЕФА Чемпиондар лигасындағы «Ювен-
тус» үшін жеті гол және УЕФА Ұлттар 
лигасының финалында Португалия құра-
масы үшін Еуропалық іріктеу кезеңінде 
14 гол соғып, Гарри Кейннен екі гол бөліп 
тұрған Роналдуға берілді. «Арсенал» 
құрамасында ойнайтын голландиялық 
шабуылшы Вивианна Мидема үшінші 
орынды жеңіп алды. Барлығы 9 ойында 
(2019 жылдың тамызынан бастап) ол 
Әйелдер Чемпиондар лигасында – он 
гол, ал әйелдер командалары арасында 
ЕУРО-2021 квалификациясында – сегіз 
гол соқты. Жалпы алғанда, әйелдер ара-
сындағы Әлем кубогының финалисі Ми-
дема клуб пен ұлттық құрама үшін 53 гол 
соқты, бұл – әйелдер арасындағы ең үздік 
көрсеткіш. 

«Алдағы мереке күндері өңірлердің әкім-
дері барлық қызметтердің кезекшілік кес-
тесін қатаң сақтауы қажет. Жылумен және 
электрмен жабдықтау тұрақты болуы керек. 
Алдын ала болжам бойынша, қаңтар айын-
да қатты аяз болады. Сондықтан барлық 
параметрлер нормаларға сәйкес болуы тиіс. 
Әкімдер жылыту маусымын жеке бақылауда 
ұстауы керек. Энергетика министрлігіне 
жылу орталықтарындағы қазандықтар 
мен жағармай стансалардағы отын қорын 
бақылауды тапсырамын», – деді Үкімет 
басшысы. 

Сонымен қатар, Премьер-Министр Ішкі 
істер министрлігіне күшейтілген режимде 
жұмыс істеп, азаматтардың тыныштығы 
мен қауіпсіздігін қамтамасыз етуді тапсыр-
ды. «Жаңажылдық іс-шаралар өткізу орын-
дарындағы өрт қауіпсіздігі және қоғамдық 
тәртіп мәселелеріне мониторинг жүргізу 
қажет. Сонымен қатар, автокөліктердің 

жолдағы қауіпсіздігі бойынша алдын алу 
шараларын уақытында қабылдау қажеттілі-
гін тағы да ескертемін», – деді ол. 

Осы орайда Асқар Мамин Ішкі істер мини-
стрі Ерлан Тұрғымбаевқа бұл мәселелерді 
бақылауға алуды тапсырды. «Жалпы бақы-
лау Роман Васильевич, Сізге жүктеледі», 
– деді Үкімет басшысы орынбасары Роман 
Склярға қарата.

Ішкі істер министрі, полиция 
генерал-лейтенанты 
Ерлан Заманбекұлы 
ТҰРҒЫМБАЕВТЫҢ 
жаңа 2020 жылмен 

ҚҰТТЫҚТАУЫ

Үкімет отырысында Премьер-Министр 
Асқар Мамин алдағы мереке күндеріне 
байланысты Министрлер кабинеті мен 
облыс әкімдеріне бірқатар тапсырма 
берді. 

Жаңа жыл – бұл әрқайсымыздың өміріміз-
дегі ең бір жарқын мерекелердің бірі. Бұл 
– болашаққа деген жаңа үміттер мен жаңа 
жоспарлар кезеңі.

Өткен жыл маңызды оқиғаларға толы бол-
ды. Соның ішінде, бұл кезең біз үшін Тәуелсіз 
Қазақстан тарихында ішкі істер органдарын 
ірі ауқымда реформалаудың басталуымен 
айрықша есте қалмақ. 

Министрлік тарапынан саланы қайта 
жаңғырту бойынша көптеген шаралар ке-
шені қабылдануда. Соның ішінде ішкі істер 
органдары қызметкерлері мен олардың 
отбасы мүшелеріне арналған әлеуметтік 
кепілдіктерді жетілдіре түсу бойынша да 
жаңашылдықтар көп. Бұл ішкі істер сала-
сында қызмет ету мәртебесін нығайта түсуде 
жаңаша серпін берері анық.

Еліміздегі қоғамдық қауіпсіздіктің мүл-
тіксіз сақталуы – ішкі істер органдарының 
мың-сан адамдық ұжымының қажырлы да 
жемісті еңбегінің нәтижесі деп білемін. 

Бүгінгі таңда қазақстандық полиция еліміз-
дегі қылмысқа қарсы пәрменді күресті және 
құқықтық тәртіпті нығайту мен қауіпсіздікті 
қамтамасыз етуді жүзеге асыру үшін барлық 
қажетті жағдайлар мен мүмкіндіктерге ие.

Ішкі істер органдарының, қылмыстық атқа-
ру жүйесінің, төтенше жағдайлар бөлімше-
лерінің және Ұлттық ұланның қызметкерлері 
алдағы уақытта да құқықтық тәртіпті сақтау, 
азаматтардың конституциялық құқықтары 
мен бостандықтарын қорғау бойынша өз-
дерінің қызметтік және әскери міндеттерін 
абыроймен атқара беретініне сенімдімін.

Баршаңызға мықты денсаулық, отбасы-
ларыңызға құт-береке және Отанымыз – 
Қазақстан Республикасының игілігі жолын-
дағы қызметтеріңізге табыстар тілеймін. 

Мереке күндері – 
күшейтілген режимде

Ішкі істер министрлігінің басшылығы 
және жеке өз атымнан ішкі істер орган-
дарының, қылмыстық атқару жүйе-
сінің, төтенше жағдайлар бөлініс-
терінің, Ұлттық ұланның жеке құрамы 
мен ардагерлерін, сондай-ақ, оқу орын-
дарының профессорлық-оқытушылық 
құрамы мен тыңдаушыларын Жаңа 
2020 жылмен құттықтаймын!

Елімізде педофилдер жас балаға қатысты 
зорлау немесе нәпсіқұмарлық сипаттағы күш 
қолдану әрекеттерін жасағаны үшін 20 жылға 
немесе өмір бойына бас бостандығынан айы-
рылады және интернет арқылы, түнгі клубта, 
дәмханада, парктегі есірткі айналымы үшін 15 
жылға дейін, ал кәмелетке толмаған адамға 
осындай тәсілмен есірткі сатқандар өмір бой-
ына бас бостандығынан айырылады.

Бұл туралы Бас прокурордың орынбасары 
Марат Ахметжанов мәлімдеді. Спикердің ай-
туынша, Мемлекет басшысы қол қойған Қыл-
мыстық, қылмыстық-процестік заңнаманы 
жетілдіру бойынша ҚР Заңы арқылы зорлау 
(Қылмыстық кодекстің 120-бабы) және нәпсіқұ-
марлық сипаттағы күш қолдану әрекеттері (ҚК 
121-б.) орташадан ауыр санатқа ауыстырылды 
(ҚК 120-бабының 1-бөлігі, 121-бабының 1-бөлігі 
– 5 жылдан 8 жылға дейін бас бостандығынан 
айыру). 

«Бұған дейін зорлау қылмысы орташа санат-
та болды және қос тараптың ымыраға келуіне, 
істі сотқа жеткізбеуге мүмкіндік берілетін. 
Енді бұл санаттағы қылмыс бойынша мәмі-
леге келуге тыйым салынады», – деді Марат 
Ахметжанов Президент жанындағы Орталық 
коммуникациялар қызметінде өткен баспасөз 
мәслихатында. 

«Жас балаға қатысты зорлау немесе нәпсіқұ-
марлық сипаттағы күш қолдану әрекеттерін 
жасағаны үшін (Қылмыстық кодекстің 120-ба-
бының 4-бөлігі, 121-бабы) 20 жылға немесе өмір 
бойына бас бостандығынан айыру жазасы 
ғана көзделген. Жас балаларды өлтіргені үшін 
де осындай жаза беріледі. Енді педофилия 
фактілерін хабарламағаны, жасырғаны және 
бұрмалағаны үшін (ҚК 416, 432, 434-баптары) 
жазаның ең жоғары мерзімі – 6 жылға дейін 
бас бостандығынан айыру», – деді Марат Ах-
метжанов. 

Айта кетейік, Марат Ахметжанов еліміздегі 
қылмыс ахуалы туралы, сондай-ақ, қыл-
мыстық, қылмыстық-процестік заңнаманы 
жетілдіру бойынша ҚР Заңының негізгі но-
веллалары туралы айтып берді. Аталған заңға 
Президент 2019 жылдың 28 желтоқсанында 

қол қойды және 2020 жылдың 1 қаңтарынан 
бастап өз күшіне енеді.

Сондай-ақ, Мемлекет басшысы қол қойған 
Қылмыстық, қылмыстық-процестік заңна-
маны жетілдіру бойынша ҚР Заңы арқылы 
есірткіні насихаттап, заңсыз жарнамалағаны 
үшін (Қылмыстық кодекстің 299-1-баптары) 6 
жылға дейін бас бостандығынан айыру жазасы 
енгізілді. 

«Есірткі затын сатудың жаңа тәсілдерін 
тауып, үйлер мен жатақханалардың қабырға-
сына ашықтан-ашық хабарлама іліп кететін 
наркодилерлердің әрекеті қоғамды алаңдатып 
отыр. Енді бұл әрекет заңмен жазаланады 
және ауыр қылмыс болып саналады», – деді 
Марат Ахметжанов. 

Спикердің айтуынша, заңсыз айналым үшін 
жауапкершілікті көздейтін баптарда (ҚК 297-
б.) және есірткі пайдалануға көндіргені үшін 
(ҚК 299-б.) «Электрондық ақпараттық ресурс-
тарды пайдалану» және «Қоғамдық орындар-
да» деген жаңа саралау белгілері енгізілді. 
«Бұдан былай интернет арқылы, түнгі клубта, 
дәмханада, парктегі есірткі айналымы үшін 
15 жылға дейін бас бостандығынан айыруға, ал 
кәмелетке толмаған адамға осындай тәсілмен 
есірткі сатқандар өмір бойына бас бостан-
дығынан айырылады», – деді М. Ахметжанов.

Ауыр қылмысқа жаза қатайтылды
Қ а з а қ с т а н д а  з о р л ы қ - з о м б ы л ы қ 

пен педофилия қылмысы мен есірткі 
бизнесіне қатысты жаза күшейтілді. 

«Әділет министрлігі Заң жобалау қызметі 
мәселелері жөніндегі ведомствоаралық 
комиссия мүшелерімен бірлесіп, Үкіметтің 
заң жобалау жұмыстарының 2020 жылға 
арналған жоспар жобасын әзірледі. Жоспар 
жобасы мемлекет басшылығының тапсыр-
малары және стратегиялық құжаттарда 
айқындалған міндеттер негізінде әзірленді. 
Жоспар жобасы келесі жылы 17 заң жобасын 
әзірлеуді көздейді. Әзірленетін заң жоба-
лары әртүрлі салаларды одан әрі дамытуға 
бағытталған», – деді министр. 

Мысалы, оның айтуынша, заң жобалары 
әлеуметтік қамсыздандыру, денешынықты-
ру және спорт, әскери қызмет және арнайы 
мемлекеттік органдар қызметкерлері мен 
әскери қызметшілердің тұрғын үй қаты-
настары сияқты мәселелер. Алдағы жылы 
«Ерекше тауарларды бақылау туралы», 
«Өсімдіктер әлемі туралы» және «Ардагер-
лер туралы» жаңа жекелеген заң жобаларын 
әзірлеу көзделіп отыр. 

«Жоспар жобасында Мемлекет басшысы-
ның Қазақстан халқына Жолдауын, сон-
дай-ақ, Президенттің сайлауалды бағдар-
ламасын іске асыруға бағытталған бірқатар 
заң жобалары да көзделген. Олар: мемлекет-
тік сатып алу, денешынықтыру және спорт, 
аудандық, қалалық және ауылдық деңгей-
дегі биліктің дербестігі мен жауапкершілігін 
кеңейту мәселелері бойынша заң жобалар», 
– деді ол. 

Министрдің дерегінше, әзірленетін заң 
жобаларының ең көбі – Индустрия және 
инфрақұрылымдық даму министрлігі мен 
Еңбек және халықты әлеуметтік қорғау ми-
нистрлігіне тиесілі. 

17 заң әзірленеді
Қазақстан Үкіметі келесі жылы 17 заң 

жобасын әзірлейді. Бұл туралы Үкімет 
отырысында Әділет министрі Марат 
Бекетаев мәлімдеді. 

Бауыржан 
БЕРІКҰЛЫ

– Өткен жыл маңызды қоғам-
дық-саяси іс-шараларға толы бол-
ды. Елімізде құқық тәртіп пен қа-
уіпсіздікті қамтамасыз ету ішкі істер 
органдарына тапсырылған. Сон-
дықтан да Президент биылғы жыл-
дың сәуір айында Ішкі істер минис-
трлігіне келіп, ІІМ алқа отырысына 
қатысып, алдағы кезеңге арналған 
міндеттерді айқындады. 

Оларды іске асыруда қылмысқа 
қарсы күрес және елдегі қоғамдық 
қауіпсіздікті қамтамасыз ету жөнін-
дегі ұйымдастыру және практика-
лық шаралар кешені қабылданды. 
Олардың орындалу барысы биылғы 
жылдың қазан айында кеңейтілген 
алқа отырысында қаралды. Мем-
лекет басшысының Жолдауын іске 
асыру аясында бір жыл ішінде ішкі 
істер органдары жүйесін жаңғырту 
бойынша ауқымды жұмыстар жүр-
гізіліп, халықтың сенім деңгейін 
арттыруға бағытталған жұмыстың 
сервистік моделіне көшу жалғасу 
үстінде, – деп атап өтті Ішкі істер 
министрі Ерлан Заманбекұлы.

Министр жыл ішінде қабылданған 
шаралар елдегі жедел жағдайды 
бақылауды қамтамасыз етуге мүм-
кіндік бергенін айтты. 

Ведомство басшысының сөзінше, 
қылмыс құрылымы бұрынғысынша, 
ұрлық үлесі жоғары. Мемлекет бас-
шысының осы проблема бойынша 
алға қойған мақсаттарын іске асы-
ру үшін жергілікті атқарушы және 
басқа да мемлекеттік органдармен 
бірлесіп ұйымдастыру және заңна-
малық сипаттағы мақсатты шаралар 
қабылданды. 

Алқа отырысында есірткінің, син-
тетикалық есірткінің заңсыз айна-
лымына қарсы іс-қимыл, көші-қон 
қызметі жұмысының тиімділігін 
арттыру, қылмыстық атқару жүйе-
сі пробация қызметінің қызметін 
жетілдіру мәселелері талқыланды. 

Полиция жұмысының сервистік 
моделіне өту аясында «102» қыз-
метінің жұмысына ерекше көңіл 
бөлінеді. Сондықтан да азаматтар-
дың өтініштері мен шағымдарымен 
жұмысты ұйымдастыру тәсілдері 
қайта қаралды.

Сонымен қатар, ішкі істер орган-
дарының қызметінде бірқатар проб-
лемалар, елеулі кемшіліктер мен 
олқылықтар да жоқ емес. 

Қылмыстың 16%-ға (238,5 мыңнан 
199,2 мыңға дейін) қысқару үрдісі 
сақталуда. 

Бұл ретте әрбір оныншы қылмыс 
отбасы-тұрмыстық салада, әрбір 
үшінші қылмыс мас күйінде және 
бұрынғы сотталғандар арасында 
жасалды.

Басқаша айтқанда, мұндай қыл-
мыстардың басым бөлігін тиісті ал-
дын алу жұмыстарын ұйымдастыру 
кезінде ескертуге болады. 

Меншікке (ұрлық және алаяқтық) 
қарсы кейбір қылмыстардың «ауыр» 
белгісіне жатқызу осы санаттағы 
қылмыстар үлесінің артуына (6%-
дан 11%-ға дейін), олардың статис-
тикалық өсуіне және ашылуының 
бір мезгілде жақсаруына әсер етті. 
Сонымен қатар, рецидивті қылмыс-
тың өсуі байқалады.

Қазір айтарлықтай өзгеріске 
түскен, формалар мен әдістер өзгер-
ген ұйымдастыру қылмысына қарсы 
тұру ерекше назар аударуды талап 
етеді. 

Іс жүзінде барлық өңірлерде қару-
дың, есірткінің, мұнай өнімдерінің, 
автобизнес пен биоресурстардың 
заңсыз айналымы саласындағы 
қылмыстық топтардың іс-әрекетінің 
жандануы байқалады. 

Жыл басынан бері 187 есеп беретін 
адам қылмыстық жауапкершілікке 
тартылды, оның ішінде 23 қылмыс-
тық ортаның «беделі», 24 ҰҚТ-тың 
жетекшісінен  және 140 мүшесінен 
көптеген мөлшердегі есірткі мен қа-
ру-жарақ тәркіленді.

Сондай-ақ, Шығыс Қазақстан об-
лысы Марқакөл көлінің балық ре-
сурстарын заңсыз аулаумен және са-
тумен айналысқан ҰҚТ-ның крими-

налдық қызметінің жолы кесілген.
–  Биылғы жылы біз ақбөкенді 

жаппай қырып-жоюмен бетпе-бет 
келдік. Бұл салада проблемалардың 
бар-жоғын Президент Қазақстан 
халқына Жолдауында атап өтіп, 
браконьерлікке жауапкершілікті 
күшейту жөнінде шұғыл шаралар 
қабылдауды тапсырды. Браконьер-
ліктің алдын алу, өткізу арналарын 
анықтау бойынша мақсатты жұмыс-
ты ұйымдастыру қажет, – деп атап 
өтті ведомство басшысы.

Алқа отырысында кадрлардың са-
палық құрамын жақсарту, олардың 
кәсіби және білім деңгейін арттыру 
жөніндегі шаралардың бірі – патруль-
дік полицияның сержанттық құра-
мын офицерлер санатына ауыс-
тыру. Бүгінгі күні 70%-ға жуық (7 838-
ден 5 393) лауазым ауыстырылды. 
2021 жылға дейін тағы 2445 бірлікті 
көшіру жоспарланған. 

ІІМ тарапынан 2020 жылдың бірін-
ші жарты жылдығының соңына дей-
ін патрульдік полицияны планшет-
термен жарақтандыруды аяқтауды 
және электрондық әкімшілендіруге 

100%-дық көшуді қамтамасыз ету 
тапсырылды.

Сондай-ақ, жолдағы жағдайдың 
өте күрделілігі талқыға түсті. Соңғы 
6 жылда алғаш рет (2014 жылдан 
бастап) барлық бағыттар бойынша 
апаттылық көрсеткіштерінің на-
шарлауын байқаймыз. Жолдарда 
2 мыңнан астам адам қаза болды, 
19,6 мың жарақат алды, ЖКО саны 
15 мыңға жетті. Бұл мәселеге ел бас-
шылығы қатты алаңдаулы. Биылғы 
жылдың сәуір айында алқа отыры-
сында Президент жолдардағы өлім-
жітімді азайту жөнінде тапсырма 
берді. Осындай жол-көлік оқиғала-
рының негізгі себептерінің бірі – 
жол инфрақұрылымының жадағай 
жағдайы. Бұл жұмысты ұйымдасты-
ру үшін апаттылықты төмендету 
бойынша Жол карталары жасалды. 

– Сондықтан жергілікті депар-
таменттер атқарушы органдар-
мен бірлесіп, қозғалыстың қауіпсіз 
жағдайларын – көпдеңгейлі авто-
мобиль жол айрықтарын, тосқауыл 
қоршауларын, жаяу жүргіншілер 
өткелдерін, тротуарларды және 
жарықтандыруды жасау арқылы 
жол қауіпсіздігі деңгейін арттыру 
жөнінде кешенді шаралар қабылда-
уы қажет, – деді министр,

Қорытындылай келе, Ішкі істер 
министрі Е. Тұрғымбаев Мемлекет 
басшысының ағымдағы кезеңге ар-
налған тапсырмаларын іске асыруға, 
сондай-ақ, тәртіп пен заңдылықты 
сақтауға, жауынгерлік және қызмет-

тік дайындықты ұйымдастыруға жә-
не ішкі істер органдары қызметінің 
басқа да бағыттарын ұйымдасты-
руға бағытталған бірқатар өзекті 
мәселелерді атап өтті. Сөз соңында: 

– Осы жылдың жедел-қызмет-
тік жұмысының негізгі нәтижелері 
осындай. ІІМ жүйесінде шешілмеген 
мәселелер әлі де жеткілікті. Атап 
айтқанда, Мемлекет басшысының 
тапсырмаларын орындау бойынша 
көп нәрсе істеу керек. Жоғарыда 
көрсетілген сынды және мен бер-
ген тапсырмаларды ескере оты-
рып, қорытынды жедел кеңестер 
өткізу, қалыптасқан жағдайдың 
себептерін жан-жақты талдау және 
алдағы кезеңге арналған нақты 
міндеттерді белгілеу қажет. Әрине, 
биылғы жылы көптеген жұмыстар 
атқарылды, бірқатар оң аспектілер 
бар. Бірақ, уақыттың шектелуі бо-
луына байланысты, мен таяу бола-
шақта атқаруға тиіс проблемалық 
мәселелерге баса назар аудардым, 
– деді.

Суреттерді түсірген 
Медет ӘШІРБЕКОВ

Ý AQYT TYNYSY

Жыл қорытындысы шығарылды
АЛҚА ОТЫРЫСЫ

Полиция генерал-лейтенанты Ерлан Тұрғымбаевтың төрағалығымен 
ішкі істер органдарының биылғы жылғы қызметінің қорытындысы 
бойынша алқа отырысы өтті. Оның жұмысына ІІМ орталық 
аппаратының, Ұлттық ұланның басшылық құрамы, аумақтық ішкі 
істер, қылмыстық атқару жүйесі департаменттерінің және жергілікті 
полиция қызметі бөлімшелерінің басшылары қатысты.

 «ІІМ ұшақтың апатқа ұшырауына 
әкеп соққан себептер мен жағдай-
ларды сапалы және объективті 
тексеру жүргізеді. Тергеу барысын-
да барлық құжаттар, аудио және 
бейнежазбалар зерттеледі. Әуе ке-
месінің жай-күйіне бірқатар сарап-
тама тағайындалды», – деді Ішкі 
істер министрі Ерлан Тұрғымбаев.

ІІМ басшысы тергеушілер әуе 
апатына әкеп соқтырған барлық 
оқиғалардың хронологиясын қал-
пына келтіру керектігін атап өтті. 
Осы мақсатта қызметкерлер ұшуды 
ұйымдастыру мен өткізуге қатыса-
тын барлық жердегі және авиаци-
ялық қызметтердің жұмысын тек-
середі, жауапты тұлғалардан жауап 
алу және осы рейстің жолаушыла-
рынан сауалнама алу жүргізіледі.

Ұшу-қону жолағына тексеру жүр-
гізілді. Әуе кемесінен өздігінен 

жазғыш құралдары мен борт жур-
налы алынды. Қазіргі уақытта 
ұшақтың құлау ауданын тексеру 
жалғасуда.

Халықаралық талаптарға және 
осы санаттағы қылмыстық істерді 
тергеу ерекшеліктеріне сәйкес оған 
халықаралық авиация комитетінің 
(ХАК) және ұшақты дайындаушы за-
уыттың өкілдері қатысады, олармен 
бірге алынған өздігінен жазу құрал-
дарындағы жазбалардың мәнін 
анықтау, кеме қозғалтқышы мен 
оқиға орнын тексеру жүргізіледі.

Апатқа ұшыраған әуе кемесі 
1996 жылы Голландияда «Fokker» 
зауытында құрастырылып, 2020 
жылдың 21 мамырына дейін ұшу 
жарамдылығы сертификатына ие 
болғаны анықталды.

Жедел-тергеу тобы бірнеше 
нұсқаларды, соның ішінде ке-

менің техникалық ақауын, 
ауа райы және метеоро-
логиялық жағдайларды, 
сондай-ақ, ұшу кезінде жі-
берілуі мүмкін қателерді 
пысықтайды.

Алматы қаласының ме-
дициналық мекемелерін-
де 47 зардап шеккен, оның 
ішінде 9 бала стационарлық 
емделуде. 4 зардап шеккен-
ге медициналық тексеру-
ден кейін амбулаторлық 
ем тағайындалып, үйлері-
не жіберілді. Қаза болған-
дардың саны өзгерген жоқ 
(12 адам).

ІІМ баспасөз қызметі

Барлық құжаттар мен 
деректер зерттеледі

Мемлекет басшысының тапсырмасымен ІІМ Алматы облысы 
Гүлдала ауылының аумағында «Fokker-100» жолаушылар әуе 
кемесінің  апатқа  ұшырау фактісі бойынша Қылмыстық кодекстің 
344-бабының 3-бөлігіне сәйкес сотқа дейінгі тергеу жүргізілуде.

ҚҰҚЫҚ

Республикалық жедел штаб 
бастығы – ТЖК төрағасының 
орынбасары полковник Т. Нұр-
мағамбетов

Сонымен қатар, аумақтық дең-
гейде Нұр-Сұлтан, Алматы қа-
лалары, Алматы және Қостанай 
облыстарының ТЖ департамент-
терінде, Нұр-Сұлтан және Алматы 
қалаларының халықаралық әуе-
жайларында 2 штаб құрылды. 

ТЖК ахуалдық орталығында, 
Нұр-Сұлтан, Алматы, Алматы қала-
ларында, Алматы және Қостанай 
облыстарында зардап шеккендер-
ге шұғыл психологиялық көмек 
көрсету үшін «қауырт желі» теле-
фондарының жұмысы ұйымдас-
тырылды. Қауырт желі нөміріне 
917 қоңырау түсті, зардап шеккен-
дердің 30 туысына шұғыл психо-
логиялық көмек көрсетілді. Жедел 
желі телефондарына Нидерланды, 
АҚШ, Филипин, Финляндия, Ресей, 
Словакия және Германия елшілігі-
нен қоңырау келіп түсті.

Нұр-Сұлтан қаласының әуежай-
ында зардап шеккендердің туыс-
тарына шұғыл психологиялық 

көмек көрсету бойынша жұмыстар 
ұйымдастырылды, бұл жұмысқа 23 
психолог, оның ішінде ТЖК Апат-
тар медицинасы орталығының 2 
психологы және 1 бригадасы, сон-
дай-ақ, Нұр-Сұлтан қаласы Қоғам-
дық денсаулық сақтау басқармасы-
ның медициналық ұйымдарынан 
18 психолог және әуежайдың 3 
психологы жұмылдырылды.

Ұшақ апаты кезінде зардап шек-
кендер үшін ТЖК Нұр-Сұлтан және 
Алматы қалалары ТЖД жеке құра-
мы қан тапсырды.

Құтқару операциясына барлығы 
984 адам, 72 техника және 33 жедел 
медициналық көмек бригадасы 
жұмылдырылды: Алматы қаласы 
және Алматы облысы ТЖД (60 
қызметкер мен 16 техника), ТЖК 
Республикалық жедел-құтқару жа-
сағы (24 қызметкер, 4 кинология-
лық есеп және 4 техника), Алматы 
қаласы ПД (470 полиция қызмет-
кері мен 40 техника), ҰҰ (420 адам 
мен 10 техника), Алматы қаласы 
әкімдігінің құтқару қызметі (10 
қызметкер мен 2 техника).

ІІМ ТЖК баспасөз қызметі 

Апат салдары жойылды
Жолаушылар ұшағының апаты туралы ақпарат алған соң, ІІМ 

Төтенше жағдайлар комитетінің Ахуалдық орталығы базасында 
ТЖ-ның салдарын жою  және  өзара іс-қимыл жасайтын шұғыл 
және мүдделі азаматтық қорғау қызметтерінің (ІІМ, ИИДМ, ДСМ, 
Қорғанысмині, ЭМ, АШМ, ЦДИАӨМ, Қазгидромет және ҰҰ)  іс-
қимылдарын үйлестіру жөніндегі республикалық жедел штаб 
құрылды.

Гүлнәр МАҒЗҰМОВА, 
Алматы қаласы

Өмірдегі де, ішкі істер органын-
дағы да еңбек жолы өнегеге толы 
Рүстем Есімханұлын Қазақстан 
полициясының аңыз адамы деп 
мақтан ететін едік. Семей облыс-
т ы қ  І І Б  б а с т ы ғ ы н ы ң  о р ы н б а -
сары, Жезқазған облыстық ІІБ 
бастығы,  Кеңес Одағының ІІМ 
Қазақстан мен Қырғызстандағы 
Ұйымдасқан қылмыспен және 
сыбайлас жемқорлықпен күрес 
жөніндегі аймақаралық басқарма 
бастығы, ҚР Ішкі істер министрінің 
тергеу ісі  жөніндегі  орынбаса-
ры, Мемлекеттік тергеу комитеті 
бастығының орынбасары, Қазақ 
мемлекеттік заң университеті қыл-
мыстық және соттық сараптау ка-
федрасының меңгерушісі болған 
г е н е р а л  Р .  Қ а й д а р о в т ы ң  і ш к і 
істер органдарына сіңірген еңбегі 
зор. 

Сондай-ақ, ол «Қазақ КСР Қыл-
мыстық істер  жүргізу  кодексі 
түсініктемесінің» жазылуына бел-
сене араласса, ТМД Парламента-
ралық Ассамблеясында Қазақстан 
Р е с п у б л и к а с ы  П а р л а м е н т і н і ң 
Кодекстер моделі үлгілерін өң-
деу жөніндегі  жұмыс тобының 
мүшесі  болды және Қазақстан 
Р е с п у б л и к а с ы  П р е з и д е н т і н і ң 
«Қазақстан Республикасындағы 
біріккен ақпараттық кеңістік құру 
туралы» Жарлығы авторларының 
бірі. 

Құқық тәртібі мен заңнамалық 
қамтамасыз ету мәселелері жөнін-
дегі халықаралық және үкіметтік 
комиссия жұмыстарының белсен-
ді мүшесі. 20-дан астам ғылыми 
мақаланың авторы. «Қорғау» зей-
нетақы жинақтау қоры» акционер-
лік қоғамының президенті, рес-
публикалық «Генералдар кеңесі» 
қоғамдық бірлестігінің төрағасы, 
Ресей Жаратылыстану ғылыми 
академиясының корреспондент 
мүшесі, БҰҰ Халықаралық ақпа-
раттану академиясының және 
Дүниежүзілік ақпараттық парла-
менттің академигі, Кеңес Одағы-
ның ІІМ еңбек сіңірген қызметкері.

Өзі дүниеге келген Семей жерінің 
қасиетіне бөленіп өскен Р. Қай-
даровтың осындай еңбек жолында 
өскелең ұрпаққа қалдырған өне-
гесі аз емес. Рүстем Есімханұлы қа-
рапайым орманшының отбасында 
дүниеге келіп, өмірдің бары мен 
жоғына шың болаттай шыңдалып 
өскен азамат. Анасынан ерте айы-
рылған бір үйдің төрт ұлы еңбекке 
ерте араласты. Жүкші, трактор-
шы, комбайншы болып жүріп ол, 
еңбектің жолы жеңіл емес екенін 
жан-жүрегімен сезінді. Отан ал-
дындағы борышын Байкал маңы 
әскери округінде өтеп жүріп. ол 
әскери күнінің әрбір сәтін болашақ 

өмірінің мақсатына айналдыра 
білді. Сол мақсатпен қарашаңы-
рақ ҚазМУ-дың заң факультетін 
бітірді. Жары Айменмен қолұста-
сып ұл мен қыз өсірді.  Немере 
бақытына бөленді. 

Халық жүрегінен мәңгі өшпей-
тін азаматтығы мен еліне деген 
адалдығының көп дәлелінің бірі 
– Жезқазған облыстық Ішкі істер 
басқармасының бастығы болып 
тұрған 1986 жылы көшеге шыққан 
қазақ жастарын желтоқсанның 
қанды оқиғасынан аман алып 
шыққаны.  Бірде-бір  студентті 
оқудан шығартпай, ешқайсының 
ата-анасын жауапқа тартқыз-
бай, сол бір алмағайып заманда 
жастардың толқуын ақылмен баса 
білген даналығы қазақ елінің жа-
дында мәңгі жазылды.

Р.  Қайдаров өмірінің соңына 
дейін өзі іргетасын қалаған «Ге-
нералдар кеңесі» республикалық 
қоғамдық бірлестігінің жұмысын 
өрге сүйреді. Еліміздің Қорғаныс, 
Ішкі істер министрліктері,  Қа-
уіпсіздік комитеті, Ұлттық ұлан, 
мемлекеттік күзет қызметі, ше-
кара,  төтенше жағдай,  әскери 
сот пен прокуратура органдары-
ның зейнетке шыққан генерал-
дарының басын қосып, тірісін 
ел көзінен елеусіз  қалдырмай 
мерейтойларымен марапаттап, 
өмірден озған генералдардың 
асын беріп, тірі күндерінде қол 
жеткізген жетістіктеріне жоқшы 
болып жүрген еңбегінің өзіне баға 
жете ме?

Рүстем Есімханұлының сұра-
пыл соғыс жылдарының ерлігін 
ұлықтауға қосқан үлесі үлкен бір 
шың десе болады. Өзі үшін емес, 
Ұлы Отан үшін қаза тапқан қа-
зақстандықтардың ерлігін келер 
ұрпақтың жадына алтын әріппен 
жазып кету мақсатында жоғары 
жақтың есігін қағып, небір игі 
шараларға тұтқа болудан шарша-
майтын еді.

Генерал деген ардақты атына 
қосылған «Генералдардың гене-
ралы» деген абырой – осындай 
жанкешті еңбектерінің есесі. 75 
жасқа толған мерейлі сәтте «Бой-
ымда күш-қайратым барда әлі 
де елім үшін еңбек ете беремін!» 
деген анты біздің жадымызда 
мәңгі жаңғырады.  Сол антына 
өмірінің соңына дейін адал бол-
ды. Сол үшін де елі  оны мәңгі 
ұмытпайды.

Рүстем Қайдаров құқық қорғау 
саласындағы айтулы еңбегі үшін 
«Парасат» орденімен, Қазақстан 
Республикасының, КСРО-ның, Ре-
сей мен Украинаның, Беларусьтің 
30-дан астам орден-медалімен ма-
рапатталған.

Биыл 27 желтоқсанда апатқа 
ұшыраған ұшақта қаза тапқан «Ге-
нералдар кеңесі» республикалық 
қоғамдық бірлестігінің төрағасы 
генерал Рүстем Қайдаровты Ішкі 
істер министрлігінің жеке құрамы 
аза тұтып, үнсіздікпен еске алды.

«Құрметті демалыста болғанына 
қарамастан, қазақстандық поли-
ция қызметкерлерін патриоттық 
рухта тәрбиелеу ісіне елеулі үлес 
қосу мақсатында қоғамдық өмірге 
белсене араласты. Құрметті арда-
гер Рүстем Есімханұлы Қайдаров-
тың қайғылы қазаға ұшырауы 
еліміздің барлық құқық қорғау 
жүйесі үшін орны толмас қаза бол-
ды», – деді өзінің көңіл айтуында 
Ішкі істер министрі Ерлан Тұрғым-
баев.

Ұшақ апаты кезінде қаза тап-
қан «Генералдар кеңесі» қоғам-
дық бірлестігінің төрағасы, ге-
нерал-майор Рүстем Есімханұлы 

Қайдаровты 29 желтоқсан күні 
А л м а т ы  қ а л а с ы н д а  а қ т ы қ  с а -
парға шығарып салды. Офицер-
лер үйінде өткен қаралы жиынға 
мыңдаған қала тұрғыны жиналды. 
Алматы қаласының әкімі Бақыт-
жан Сағынтаев Мемлекет бас-
шысы Қасым-Жомарт Тоқаевтың 
Рүстем Есімханұлы Қайдаровтың 
отбасына арнаған жеделхатын 
оқыды.

«Қадірлі  Рүстем Есімханұлы-
ның ұшақ апатынан қаза болуы-
на байланысты қайғыларыңыз-
ға ортақтасып, көңіл айтамын. 
Рүстем Қайдаров еліміздің ішкі 
істер саласының дамуына, құқық 
қорғау жүйесінің қалыптасуына, 
ұйымдасқан қылмыспен күресуге 
өте зор үлес қосты. Ол мемле-
кеттік іс жолында адал қызмет 
атқарды. Оның жарқын бейнесі 
қазақстандықтардың жүрегін-
де мәңгі сақталады. Марқұмның 
жаны жәннатта, иманы саламат 
болсын», – делінген Президенттің 
жеделхатында.

Алматы қаласы әкімі өз сөзінде 
Рүстем Қайдаровтың еңбек жо-
лын айта келіп, естеліктерімен 
бөлісті.  «Көненің көзін көрген, 
ескінің сөзін білген, өзіміз арқа 
тұтып жүрген атпал азамат, асыл 
ағамыздың қайғысы баршамызға 
ауыр тиді. Ағамыз еліміз егемендік 
алған жылдары көп еңбек сіңірді. 
Әсіресе, құқық қорғау саласының 
басы-қасында өзі болып, көптеген 
заңның қалыпқа келуіне атсалыс-
ты. Оны өзім көзіммен де көрдім. 
Кейінгі жылдары генералдардың 
басын қосып, кеңес құрды», – деді 
қала әкімі. 

«Жақында ғана жұмыс орны-
ма келіп, жоспарларын айтып, 
шығарған кітаптарын көрсеткен 
еді. «Демалмайсыз ба, аға?» – де-
генімде «Демалуға уақыт жоқ, 
жұмыс деген көп.  Бәріне үлге-
руім керек» деп айтып еді. Спорт, 
құқық қорғау  саласы,  ғылым-
білім,  экономика саласына да 
үлгергісі келіп, асығып жүрген-
дей болды. Ағамыз нағыз генерал 
болып дүниеден өтті. Қайғыла-
рыңызға ортақпын. Жаны жән-
натта, иманы саламат болсын! 
Қош бол,  ардақты аға!» – деді 
Б. Сағынтаев.

Сондай-ақ, Парламент Сенаты 
төрағасының, Нұр-Сұлтан қаласы 
мен Алматы облысы әкімдерінің, 
алыс-жақын шетелден, елшілік-
терден келген көңіл айту жедел-
хаттары оқылды.

Мәжіліс депутаттары атынан ге-
нерал-лейтенант Абай Тасболатов  
Парламент Мәжілісінің төрағасы 
Нұрлан Нығматулиннің жеделха-
тын оқып берді. «Егемен еліміздің 
қалыптасу, даму жолында өшпес 
із  қалдырған ардақты азамат, 
қайраткер тұлға, ел ағасы Рүстем 
Есімханұлының кездейсоқ апат-
тан қайтыс болуына байланысты 
отбасына, туған-туыстарына орны 
толмас ауыр қазаға ортақтасып 
көңіл айтамын. Рүстем ағамыз үл-
кен жүректі, ұлтжанды, ақыл-па-
расаты биік жандардың бірі еді. 
Ардақты ағамыз құқық қорғау 
саласын нығайтуға, осы бағытта 
сапалы заңдар қабылдауға үлесін 
қосқан, бірнеше буын ұрпақты 
ұлттық патриоттық бағытта тәр-
биелеген халықтың қадірлі азама-
ты болды. Өмір бойы елімізге ең-
бек еткен қайсар тұлғаның еңбек 
жолы ұрпаққа өшпес өнеге. Рүстем 
Есімханұлының қадірлі есімі, ақ-
жарқын бейнесі барша халықтың 
жүрегінде сақталары сөзсіз», – 
делінген Мәжіліс төрағасының 
хатында. 

Ішкі істер министрлігінің Құр-
метті ардагері, әділет генерал-май-
оры Рүстем Қайдаров Кеңсай зира-
тына жерленді.

QAZANAMA

AKSIA

27 желтоқсанда апатқа ұшыраған 
ұшақ жолаушыларының арасында 
«Генералдар кеңесі» республика-
лық қоғамдық бірлестігі президиу-
мының төрағасы Рүстем Қайдаров 
болды.

Ішкі істер министрі, сондай-ақ, 
І ІМ-нің жеке құрамы Рүстем 
Есімханұлының туған-туыстарына 
қайғырып, көңіл айтады.

Жеке құрам қаза тапқан арда-
герді бір минут үнсіздікпен еске 
алды.

Рүстем Қайдаров – әділет гене-
рал-майоры, қатардағы тергеуші-
ден Ішкі істер министрінің бірінші 
орынбасарына дейінгі жолдардан 
өтті.

Рүстем Есімханұлы Қазақстан 
полициясының қалыптасуы мен 
дамуына, қылмыспен күреске және 

құқықтық тәртіпті қорғауға елеулі 
үлес қосты. Еліміздің әр өңірінде 
басшылық лауазымдарда қызмет 
атқарып жүрген құқық қорғау 
жүйесінің көптеген қызметкер-
лерін тәрбиеледі.

«Құрметті демалыста болғанына 
қарамастан, дәстүрлерді сақтау 
және дамытуға,  қазақстандық по-
лицейлердің жас буынын патриот-
тық және адамгершілік тәрбиелеу 
ісіне үлес қоса отырып, қоғамдық 
өмірге белсенді қатысуды жалғас-
тырған болатын. ІІМ-нің құрметті 
ардагері Рүстем Есімханұлы Қайда-
ровтың қайғылы қазасы еліміздің 
барлық құқық қорғау жүйесі үшін 
орны толмас қаза болып табыла-
ды», – деді Ішкі істер министрі 
Ерлан Тұрғымбаев.

ІІМ баспасөз қызметі

Үнсіздікпен еске алды
ІІМ ішкі істер органдарының құрметті ардагері Рүстем Қайдаров-

тың қайғылы қазасын аза тұтуда.

Генерал Қайдаров – Қазақстан 
полициясының аңыз адамы

Республикалық «Генералдар кеңесі» қоғамдық бірлестігінің 
төрағасы, генерал Рүстем Қайдаровтың қайғылы жағдайда қаза табуы 
барлық әріптестеріне ауыр тиіп отыр.

Ішкі істер министрлігі және «Ішкі істер органдары мен Ұлттық ұлан 
ардагерлерінің қазақстандық ұйымы» қоғамдық бірлестігі Ішкі істер минис-
трлігінің еңбек сіңірген қызметкері және құрметті ардагері, «Генералдар 
кеңесі» республикалық қоғамдық бірлестігі Президиумының төрағасы, әділет 
генерал-майоры

ҚАЙДАРОВ Рүстем Есімханұлының
қайтыс болуына орай марқұмның отбасы мен туған-туысқандарының қайғысы-
на ортақтасып көңіл айтады.

Ішкі істер органдары қызметінің мәселелері жөніндегі қоғамдық кеңес «Гене-
ралдар кеңесі» республикалық қоғамдық бірлестігі президиумының төрағасы, 
ІІО қызметінің мәселелері жөніндегі қоғамдық кеңес мүшесі 

ҚАЙДАРОВ Рүстем Есімханұлының 
қазасына байланысты марқұмның отбасы мен жақын-туыстарына қайғырып 
көңіл айтады.  

Көліктегі ПД басшылығы мен жеке құрамы және Ардагерлер кеңесі ІІМ-нің 
құрметті зейнеткері және «Генералдар кеңесінің» төрағасы, отставкадағы 
әділет генерал-майоры

ҚАЙДАРОВ Рүстем Есімханұлының
қайтыс болуына орай оның отбасы мен туған-туыстарына қайғырып көңіл 
айтады.

Шығыс Қазақстан облысы Полиция департаментінің басшылығы мен жеке 
құрамы, Ардагерлер кеңесі Семей қаласының құрметті азаматы, «Генералдар 
кеңесі» РҚБ төрағасы, ІІМ құрметті қызметкері, әділет генерал-майоры 

ҚАЙДАРОВ Рүстем Есімханұлының
қайтыс болуына орай марқұмның туған-туыстарына қайғырып көңіл айтады.

Солтүстік Қазақстан облысы Полиция департаментінің басшылығы, жеке 
құрамы және ІІО және ҰҰ ардагерлер кеңесі ІІМ Құрметті ардагері, ҚБО «Гене-
ралдар кеңесі» Президиумының төрағасы, отставкадағы әділет генерал-майоры

ҚАЙДАРОВ Рүстем Есімханұлының
қайтыс болуына орай оның отбасы мен жақын-туыстарының қайғыларына 
ортақтасып көңіл айтады.

Қызылорда облысы Полиция департаментінің басшылығы, жеке құрамы 
және Ардагерлер кеңесі ІІМ Құрметті ардагері, ҚБО «Генералдар кеңесі» 
Президиумының төрағасы, отставкадағы әділет генерал-майоры

ҚАЙДАРОВ Рүстем Есімханұлының
қайтыс болуына орай оның отбасы мен жақын-туыстарының қайғыларына 
ортақтасып көңіл айтады.

ІІМ М. Есболатов атындағы Алматы Академиясының басшылығы, жеке 
құрамы және Ардагерлер кеңесі әділет генерал-майоры 

ҚАЙДАРОВ Рүстем Есімханұлының
қайтыс болуына орай оның отбасы мен туған-туыстарына орны толмас қайғы-
ларына ортақтаса отырып көңіл айтады.

Қостанай облысы ПД басшылығы мен жеке құрамы және Ардагерлер кеңесі 
ІІМ-нің құрметті зейнеткері және «Генералдар кеңесінің» төрағасы, отставка-
дағы әділет генерал-майоры

ҚАЙДАРОВ Рүстем Есімханұлының
қайтыс болуына орай оның отбасы мен туған-туыстарына қайғырып көңіл 
айтады.

Павлодар облысы Полиция департаментінің басшылығы, жеке құрамы және 
Ардагерлер кеңесі әділет генерал-майоры 

ҚАЙДАРОВ Рүстем Есімханұлының 
қайтыс болуына орай оның отбасы мен туған-туыстарының қайғысына 
ортақтасып көңіл айтады. 

Онда қаралған мәселенің өзек-
тілігі БҰҰ Бас Ассамблеясы қабыл-
даған қоғамдық тәртіпті қолдау 
жөніндегі лауазымды адамдардың 
мінез-құлық кодексінің нормала-
рынан туындайды, онда былай 
белгіленген: «...әрбір тәртіп қорғау 
органы тұтастай алғанда қоғамды 
танытуы, оның алдында жауапкер-
шілікте болуы және оған есеп беруі 
тиіс». Бұл полиция қызмет көрсе-
тетін адамдармен, яғни азамат-

тармен, оның мүддесі үшін әрекет 
ететін адамдармен бірлесіп жұмыс 
істеу мақсатын анықтау үшін ынты-
мақтасуға тиістігін білдіреді.

Көрсетілгендей, Тәжікстанда АҚШ 
үкіметінің ұйымдастырушылық 
және қаржылық қолдауымен 2013-
2020 жылдарға арналған милиция 
реформасының стратегиясы және 
2014-2020 жылдарға арналған тиісті 
бағдарлама іске асырылуда. Рефор-
маның ұраны – «Милиция – халық, 
ал халық – милиция» тезисі. Көр-
сетілген стратегиялық құжаттарды 
орындау үшін ІІМ жыл сайын тиісті 
іс-шаралар жоспарын әзірлейді.

Зерделенген саланың оң көрсет-
кіштеріне келесілерді жатқызуға 
болады. 

ІІМ және облыстық басқармалар-
да Тестілеу орталықтары құрылған, 
олар жұмысқа қабылдау, лауазымға 
тағайындау және кезекті атақ беру 
кезінде кандидаттарды тексеруде 
үлкен рөл атқарады.

Азаматтық қоғаммен ынтымақтас-
тық жөніндегі министрдің кеңес-
шісі штаттық бірлігі енгізілген, 
оның қызметі милицияны рефор-
малау саласында ұсыныстар беруге 
бағытталған. Басшының көмекшісі 
мәртебесіндегі осыған ұқсас лауа-
зымдар ІІМ облыстық басқарма-
лары мен қалалық және аудандық 
бөлімдерінде енгізілген. 

Сонымен қатар, ІІМ құрылымын-
да милиция реформасы жөнінде-
гі Ұлттық үйлестіруші енгізілген 
және Ғылыми-зерттеу орталығы 
жасалған.

Душанбеде және республика-
лық бағыныстағы аудандарда, 
сондай-ақ, облыстарда Азамат-
тық қоғаммен өзара әрекеттесу 
жөніндегі қоғамдық кеңестер (7) 
құрылған. 

Олардың негізгі  мақсаттары 
– азаматтардың реформа бары-
сын талқылауға қатысуы, Үкімет-
ке осы тақырып бойынша ненің 
күтілетінін және ұсыныстарды жет-
кізу, қоғамдық пікір мен қоғамдық 
бақылауды есепке алу. Бұл ретте, 
милиция қызметкерлері олардың 
мүшелері бола алмайды. 

Жергілікті деңгейде милицияның 
барлық бөлімшелерінде Қоғамдық 
тәртіпті қамтамасыз ету жөніндегі 

қоғамдық кеңестер жұмыс істейді 
(32). Олардың құрамына милиция 
қызметкерлері, жергілікті билік 
органдарының өкілдері, діни көш-
басшылар мен азаматтық қоғам 
өкілдері, сондай-ақ, мақсаты жер-
гілікті халықтың проблемаларын 
бірлесіп шешу болып табылатын 
әйелдер мен жастарды қоса алған-
да, қоғамдастық мүшелері кіреді.

Аталған кеңестерді қолдау үшін 
ірі ауылдарда Милицияның жұрт-

шылықпен өзара іс-қимыл орта-
лықтары салынуда (49), олар мили-
цияның учаскелік инспекторлары-
на арналған кабинеттер, сондай-ақ, 
жергілікті қоғамдастықпен кез-
десуге арналған көпфункционал-
ды үй-жайлары бар жалпыға қол-
жетімді ғимарат болып табылады. 

Конференция жұмысы аясын-
да Турсунзаде қаласында Джура 
Рахмонов атындағы джамоат қоға-
мымен милицияның өзара іс-қи-
мыл орталығы  таныстырылды, 
онда 36 мың жергілікті тұрғын үшін 
2 учаскелік инспектор (учаскеде 
жылына шамамен 30 әкімшілік 
құқық бұзушылық жасалады, 4 на-
шақор және 7 оқушы тіркеуде тұр) 
қызмет көрсетеді.

Жасөспірімдер арасындағы үгіт-
теу жұмыстарына көп көңіл бөлі-
неді. Осылайша, ағымдағы жылы 
жастар мен милиция арасындағы 
әріптестікті нығайту мақсатында 
«Жастар қауіпсіз қоғам үшін» атты 
екі жастар лагері ұйымдастырыл-
ды.

22 мыңнан астам адамнан тұра-
тын халық жасақшылары мен штат-
тан тыс милиция қызметкерлері 
институттары қайта құрылды. 
Бұл қызметтің құқықтық негізі 
«Азаматтардың қоғамдық тәртіпті 
сақтауға қатысуы туралы» Заң 
(2009 жыл) және «Тәжікстан Респу-
бликасы Ішкі істер органдарының 
штаттан тыс милиция қызмет-
керлерімен ынтымақтастығы мен 
ұйымдастырылуы туралы» ереже 
(2013 жыл) болып табылады.

Милиция құзыреті шеңберінде 
қауіпсіздікті қамтамасыз ету жөнін-
дегі аталған құрылымдардың негіз-
гі басымдықтары:

– тұрмыстық зорлық-зомбылық 
гендерлік,  теңдік,  оның ішін-
де қыздардың білімге шектеу-
лі қол жеткізуі, сондай-ақ, ІІО-да әй-
елдердің өкілдігін ұлғайту. Сонымен 
қатар, учаскелік милиция инспек-
торларының лауазымдарын әйел 
адамдармен ауыстыру туралы ұсы-
ныстар айтылады, құқық қорғау-
шылардың айтуынша, тұрмыстық 
зорлық-зомбылыққа қарсы іс-әре-
кеттер тиімді және көбірек сенімді 
қарым-қатынастар орнатуға мүм-
кіндік береді;  

 –  ж а с т а р д ы ң  з о р л ы қ - з о м -
былықты насихаттайтын топтарға 
қатысуы;

 – жастар мен көршілер арасын-
дағы қақтығыстар, өзіне-өзі қол 
жұмсау;

 – маскүнемдік/нашақорлық;
 – жол қозғалысы ережелерін 

бұзу;
 – бұзақылық және ұрлық. 
Сонымен қатар, ІІМ-де «Сенім 

телефоны» (221-21-21) және «Мадад» 

(«Көмек») (19-19) қызметі жүйесі 
енгізілген. Сенім телефонын құру-
дың мақсаты – ІІО қызметкерлері 
тарапынан заң бұзушылықтың ал-
дын алу, сондай-ақ, жасалған және 
дайындалып жатқан қылмыстар 
туралы азаматтардың өтініштерін 
жинау және есепке алу. 

Душанбеде қоғамдық тәртіп пен 
көлік құралдарының қозғалысын 
бақылауды күшейту үшін «Шахри 
бехатар» («Қауіпсіз қала») жол 
қозғалысын басқарудың автомат-
тандырылған жүйесі іске қосылған.

2015 жылдан бастап Тәжікстан 
азаматтарын лаңкестік ұйымдарға 
тартуға және олардың басқа мем-
лекеттердің аумағында әскери 
іс-қимылдарға қатысуына байла-
нысты қылмыстық істерді тергеуді 
ұйымдастыру және басқару жөнін-
дегі Республикалық Штаб жұмыс 
істейді. 

Штаб алдында тұрған басты мін-
деттердің бірі – азаматтардың ота-
нына өз еркімен оралуына бағыт-
талған тұрғындар мен тартылған 
адамдардың туыстары арасын-
да кең ауқымды насихат жүргізу. 
Аталған жылдан бастап Қылмыс-
тық кодексте норма қолданыла-
ды, оған сәйкес басқа мемлекет-
тердің аумағындағы заңсыз қарулы 
құрылымға, жанжалға немесе соғыс 
қимылдарына қатысудан өз еркімен 
бас тартқан адам қылмыстық жа-
уаптылықтан босатылады. Конфе-
ренцияда баяндалған ақпараттар 
бойынша қарулы қақтығыстар ай-
мағынан 300-ден астам тәжікстан-
дық елге оралды. Олар Ислам құн-
дылықтарын дұрыс түсіндірмеуге 
және түсінбеуге итермелеген өз 
іс-әрекеттерінің дұрыс еместігі ту-
ралы халыққа айта отырып, ағар-
тушылық жұмыс процесіне белсенді 
тартылған. Жастарды лаңкестік жә-
не экстремистік ұйымдар қатарына 
тартудың алдын алу, экстремистік 
идеологияны таратпау үшін мили-
ция қызметкерлері нақты жоғары 
оқу орындарына бекітілген.

Сонымен қатар,  барлық құл-
шылық ету орындарында (жұма 
уағыздары, бес рет намаз оқу мешіт-
тері, дұға ету үйлері) жастардың 
діни дүниетанымына теріс әсер 
ететін жат ағымдарды анықтайтын 

ТƏЖІК ТƏЖІРИБЕСІНІҢ 
ОҢТАЙЛЫ ТҰСТАРЫ

Жуырда Душанбе қаласында (Тәжікстан 
Республикасы) «Орталық Азия елдеріндегі 
милицияның қоғаммен өзара іс-қимылы. 
Теория және тәжірибе» тақырыбында 
Орталық Азия аймақтық конференциясы өтті. 

КОНФЕРЕНЦИЯ

жергілікті тұрғындар арасынан 
белсенділердің арнайы топтары 
құрылды.

Конференция жұмысы бары-
сында біздің делегация Тәжікстан 
Республикасы ІІМ Академиясымен 
танысты, онда оның алғашқы жұ-
мысы өткізілді.

Ерекше айта кететін жай, 2017 
жылдың 30 тамызында Академия 
жаңа ғимарат кешеніне көшті, бас 
корпусының жалпы алаңы 18 мың 
ш.м., 8 қабаттан тұрады, ол 90 оқу 
залы және 17 арнайы кабинетпен 
жабдықталған.

Жеке 5 қабатты ғимаратта же-
дел-іздестіру қызметі факультеті 
орналасқан, онда 600 орынға есеп-
телген 15 оқу кабинеті, дәріс ау-
диториялары, арнайы кітапхана, 
мұрағат, оқытушыларға арналған 
16 жұмыс кабинеті, орыс, ағылшын 
және қытай тілдерін үйренуге ар-
налған шахмат және лингафондық 
сыныптар, диссертациялық зал 
және 460 орынға арналған екі акт 
залы бар.

Бүгінгі таңда Тәжікстан ІІМ Ака-
демиясы инфрақұрылымы мен 
материалдық-техникалық жаб-
дықталуы жағынан посткеңестік 
кеңістіктегі үздік оқу орындары-
ның бірі және Орталық Азиядағы 
көшбасшы.

Ақылы бөлімде оқитындарды 
есепке ала отырып, санасақ, білім 
алушылардың жалпы саны 3,5 
мыңнан астам адамды құрайды, 
штат саны 500 қызметкер, оның 
200-і профессорлық-оқытушылық 
құрам.

6 факультет жұмыс істейді:
 – №1 факультет басшы кадр-

ларды 2 жылдық даярлауды жү-
зеге асырады. Сондай-ақ, осы фа-
культетте келісімшарт бойынша 
Тәжікстанның басқа құқық қорғау 
органдары мен күш құрылымда-
рының басшы буынының қызмет-
керлері білім алады. Факультет 
базасында жоғары академиялық 
курстар (ЖАК) жұмыс істейді;

 – №2 факультет Тәжікстан ІІО қыз-
меткерлерін «Құқықтану» маман-
дығы бойынша күндізгі оқу ны-

саны бойынша дайындайды. Оқу 
мерзімі – 5 жыл;

 – №3 факультет өртке қарсы, сы-
байлас жемқорлыққа қарсы, кеден 
қызметтерінің, есірткіге қарсы қыз-
мет қызметкерлерінің, ІІМ Ұлттық 
гвардиясының, Қорғаныс мини-
стрлігінің, Ұлттық қауіпсіздік ко-
митетінің әскери қызметшілерінің 
5 жылдық даярлығына маман-
данған. Факультетте ІІО орта бас-
шы құрамының біліктілігін артты-
ру курстары жүргізіледі;

 – №4 факультет Соғды облы-
сы, Худжанд қаласында орна-
ласқан, тергеу-криминалисти-
к а л ы қ  с а л а д а  ж о ғ а р ы  б і л і м і 
бар,  сондай-ақ,  І ІО әкімшілік 
қызметіне мамандар дайындай-
ды. Мұнда арнайы орта білімі 
бар мамандарды дайындайды 
(2  жыл),  сондай-ақ,  бастапқы 
даярлау және біліктілікті арт-
тырудың аймақтық курстары 
өткізіледі;

 – №5 факультет «Өрт қауіпсізді-
гі» және «Төтенше жағдайларда 
қорғау» мамандықтары бойынша 
ІІО азаматтық қорғау бөлімшелері 
үшін кадрлар дайындайды. Оқу 
мерзімі – 5 жыл;

 – №6 факультет барлық құқық 
қорғау органдарының жедел-із-
дестіру қызметі саласы бойынша 
жоғары білімі бар кадрларды да-
ярлау үшін құрылған. Факультетте 
екі кафедра бар: «Жедел-іздестіру 
қызметінің тактикасын ұйымдас-
тыру» және «Террорлық қылмыс-
тардың алдын алу және қоғам-
дық қауіпсіздікті  қамтамасыз 
ету».

Ж ы л  с а й ы н  А к а д е м и я  І І О 
практикалық бөлімшелерінің 
қ а т а р ы н  т о л ы қ т ы р а т ы н  4 5 0 -
д е н  а с т а м  к а д р л ы қ  о ф и ц е р 
шығарады.

Тәжікстан милициясының бізге 
пайдалы болуы мүмкін кадрлар-
ды даярлау және жұртшылықпен 
өзара іс-қимыл жүйесінің негізгі 
тұстары осындай.

Нұрлан БИЕКЕНОВ,
ІІМ Ш. Қабылбаев атындағы 

Қостанай Академиясының 
бастығы, полиция полковнигі

Р. ҚЫДЫРҒАЛИЕВ, 
Алматы қаласы

Екібастұз қаласының тумасы 
бұдан бұрын да бірнеше рет сот-
талған. Бірақ, соған қарамастан 
ол түзелу жолына түспей, биыл 
22 қаңтарда Жетісу-2 шағын ауда-
нындағы өзінің үйінің жанында 
әлеуметтік, ұлттық алауыздық 
туғызу ниетімен өзге ұлттардың 
абыройы мен намысына тіл тигізе 
отырып, ауыр сөздерді айтқан. 

Сондай-ақ, ол бұқаралық ақпарат 
құралдарын пайдалана отырып,  
«МанасБистаев» логинімен өзінің 
жеке атына тіркелген «Фейсбук» 
әлеуметтік желісіндегі парақшасы-
на өзі дайындаған бейнежазбаны 
жариялаған.

Кейін ол ұсталып, тергеу амал-
дары жүргізілген соң, қыркүйек 

айының 13-і мен 16-сы аралығын-
да күдікті М. Бистаев пен оның 
адвокаты А. Байдаров қылмы-
стық істің материалдарымен 
таныстырылды.

17  қыркүйекте қылмыстық іс 
ҚПК-нің 300-бабына сәйкес айып-
тау актісімен бірге сотқа жолдан-
ды.

Айыпталушы Қылмыстық ко-
декстің 174-бабы 2-бөлігінде көр-
сетілгендей, қылмыстық құқық 
бұзушылық жасағаны үшін кінәлі 
деп танылды және оған белгілі 
бір лауазымды атқару құқығынан 
немесе белігілі бір қызметпен ай-
налысу құқығынан айыруынсыз, 
төтенше жағдай қауіпсіздік жүй-
есінің қылмыстық атқару меке-
месінде жазасын өтеу үшін 5 (бес) 
жылға бас бостандығынан айыру 
түрінде жаза тағайындалды.

Ұлтаралық 
алауыздық тудырған

Алматы қаласында ұлтаралық алауыздықты қоздырған 
М. Бистаев есімді азамат бас бостандығынан айыру жазасына 
кесілді.

ҚЫЛМЫСҚА – ҚЫЛБҰРАУ 

Елордадағы Тәуелсіздік сарайын-
да жаңадан сайланған Мемлекет 
басшысын ұлықтау рәсімі өтті. 
Оған Тұңғыш Президент – Елбасы 
Нұрсұлтан Назарбаев қатысты.

Салтанатты шарада Қасым-
Жомарт Тоқаев оң қолын Консти-
туцияға қойып, мемлекеттік тілде 
Қазақстан халқына ант берді.

Қасым-Жомарт Кемелұлы Тоқа-
ев 1953 жылы 17 мамырда Алматы 
қаласында туған. Әкесі – Кемел 
Тоқайұлы Тоқаев (1923-1986) Ұлы 
Отан соғысының ардагері, белгілі 

жазушы, қазақ әдебиетінің детек-
тивті-шытырман оқиғалы жан-
рының негізін қалаушы. Шешесі 
– Тұрар Шабарбаева (1931-2000) Ал-
маты шет тілдері педагогикалық 
институтында қызмет еткен.

Қасым-Жомарт Кемелұлы ха-
лықаралық қатынастар мәселе-
леріне арналған 10 кітаптың ав-
торы. Қазақстан Республикасы-
ның және шет елдердің көптеген 
мемлекеттік наградаларымен, 
сондай-ақ, медальдармен мара-
патталған.

Ішкі істер органдарын жаңғырту-
дың 2019-2021 жылдарға арналған 
Жол картасын іске асыру шеңберін-
де құрылымда артық 106 басқару 
және 1483 жетекшілік лауазымы 
қысқартылды. Нәтижесінде 100 
мың тұрғынға шаққандағы поли-
цейлер саны 471-ден 393 адамға 
қысқарды.

Жол-патрульдік полиция патруль-
дік полиция болып өзгерді.

Қысқарған лауазымдар есебінен 
тәртіп сақшыларының жалақылары 
көтерілді. Атап айтқанда, 1 шіл-
деден бастап патрульдік полиция 
қызметкерлерінің айлығы 65 пай-
ызға, жедел-тергеу бөліністерінікі 
– 55 пайызға, учаскелік полиция 
инспекторлары мен кәмелетке тол-
мағандар істері жөніндегі инспек-
торлар және оқытушылардікі – 25 
пайызға, ҚАЖ және полицияның 

басқа қызметтерінікі – 20 пайызға 
артты.

Бұдан бөлек, тұрғын үй жалдау 
үшін жәрдемақы берілетін қызмет-
керлер тізімі кеңейтілді. Бұрын жәр-
демақы алып жүрген жедел-тергеу 
бөліністеріне енді учаскелік, кәме-
летке толмағандар істері жөніндегі 
инспекторлар және патрульдік поли-
цейлер қосылды.

2019 жылы «Жолда қабылдау» ак-
циясы кең етек алды. Сәуір айынан 
бастап бұл акция әрбір полиция 
бөлінісінде айына бір рет өтіп тұрады. 
Қазан айынан бастап акцияның жаңа 
форматы енгізілді. Бұл шара тұрғын-
дар үшін ешқандай бюрократиялық 
кедергілерсіз, арнайы жазылусыз 
полицейлерге өздерін толғандырған 
сауалдарын қойып, құқықтық көмек 
алуға мүмкіндік берді.

А к ц и я  б а с т а л ғ а л ы  б е р і  о н 
мыңдаған ел тұрғыны тәртіп сақшы-
ларына өз өтініштерімен жүгінді.

Осы жылы енгізілген тағы бір 
ж а ң а л ы қ  –  Т у р и с т і к  п о л и ц и я 
бөлінісінің жұмыс істей бастауы. 
Қазір еліміздің туристік потенци-
алы мол 6 аймағында: Нұр-Сұлтан 
және Алматы қалаларында, Түр-
кістан, Ақмола, Алматы және Шығыс 
Қазақстан облыстарында туристік 
полиция жұмыс істеп жатыр.

Мемлекет басшысы  Қ.К. Тоқаев 
Қазақстан Республикасының аста-
насы – Астана қаласын Нұр-Сұлтан 
қаласы деп қайта атау туралы Жар-
лыққа қол қойды. 

Парламент палаталарының бір-
лескен отырысында Астананың 
атауын Нұр-Сұлтан қаласына өз-
герту туралы заң жобасы қабыл-
данды.  

Сенат пен Мәжіліс депутатта-
рының келісімімен тарихи шешім 
қабылданды. 

Мемлекет басшысы Конститу-
цияның 91-бабының 1-тармағына 
сәйкес, Парламенттің қарауына 
«ҚР Конституциясына өзгерістер 
енгізу туралы» Қазақстан Респу-
бликасы заңының жобасын енгізді. 

Бұл жоба республика астанасы-
ның атауын Астана қаласынан 
Нұр-Сұлтан қаласына өзгертуді 
көздейді. 

ҚР Конституциясына сәйкес, 
Үкімет Ата Заңымызға Астананың 
атауын өзгерту туралы түзету ен-
гізу үшін Республикалық референ-
дум өткізу жөнінде ҚР Президенті-
не ұсыныс жасады. Президент бұл 
ұсынысты референдумға шығар-
май, Парламенттің қарауына жібе-
ру туралы шешім қабылдады. Бұл 
мәселе бойынша Конституциялық 
Кеңес өзінің оң қорытындысын да 
берді.

Айта кетейік, елордаға Астана 
атауы 1998 жылы берілген бола-
тын. 

ЖЫЛ ТАҒАЙЫНДАУЫ

ЖЫЛ РЕФОРМАСЫ

ЖЫЛ ЖАҢАЛЫҒЫ

Қазақстан Президентінің ауысуы елдегі басты оқиғаның 
бірі болды. Кезектен тыс Президент сайлауында Қазақстан 
сайлаушыларының 70,96% пайызы «Nur Otan» партиясының 
кандидаты, іс басындағы Мемлекет басшысы Қасым-Жомарт 
Тоқаевты қолдап дауыс берді. 

Елбасының 2018 жылы берген тапсырмасы негізінде 2019 жылы 
Ішкі істер министрлігі мен оның құрылымдық бөліністерінде елеулі 
реформа орын алды.

Бұған дейін ресми түрде Астана атанып келген елорданың «Нұр-
Сұлтан» атануы жыл жаңалығы болды.

ТАРИХ ҚОЙНАУЫНА ҚАДАМ БАСҚАЛЫ ТҰРҒАН ДОҢЫЗ ЖЫЛЫ ЕЛІМІЗ ҮШІН ЕҢ АЛДЫМЕН ТӘУЕЛСІЗ 
ҚАЗАҚСТАНҒА ШИРЕК ҒАСЫРДАН АСТАМ УАҚЫТ БАСШЫЛЫҚ ЕТКЕН ЕЛБАСЫ НҰРСҰЛТАН ӘБІШҰЛЫ 
НАЗАРБАЕВТЫҢ ӨЗ ӨКІЛЕТТІГІН ТАПСЫРУЫМЕН ЕСТЕ ҚАЛДЫ. БҰҒАН ДЕЙІН СЕНАТ ТӨРАҒАСЫ ҚЫЗМЕТІН 
АТҚАРЫП КЕЛГЕН ҚАСЫМ-ЖОМАРТ КЕМЕЛҰЛЫ ТОҚАЕВ ЕЛІМІЗДІҢ ЖАҢА ПРЕЗИДЕНТІ БОЛЫП САЙЛАНДЫ.

БҰДАН БӨЛЕК, 2019 ЖЫЛЫ ЕЛІМІЗДЕ ЖАРҚЫН ЖЕТІСТІКТЕР ДЕ, ҚАЙҒЫЛЫ ҚАЗАЛАР ДА ОРЫН АЛДЫ. 
ІШКІ ІСТЕР САЛАСЫНДА ДА БИЫЛ БҰРЫН-СОҢДЫ БОЛМАҒАН ЕЛЕУЛІ ӨЗГЕРІСТЕР ОРЫН АЛДЫ. 

ОСЫ ЖӘНЕ ӨЗГЕ ДЕ МАҢЫЗДЫ ЖАҢАЛЫҚТАР ГАЗЕТІМІЗДІҢ БИЫЛҒЫ СОҢҒЫ САНЫНДАҒЫ «JYLJABAR» 
АЙДАРЫНДА БЕРІЛІП ОТЫР.

Өткен жылға өкпе жоқ, 
жаңа жылдан үміт көп

Қазақтың атын айдай әлемге танытқан талантты әнші 
Дінмұхаммед Қанатұлы Ақтөбе облысының тумасы.

Әншінің есімі дүйім елге Витебск қаласында өткен 
XXIV Халықаралық «Славян базары-2015» байқауында 
гран-приді жеңіп алған соң таныла бастады. Кейіннен 
Қытайда өткен «I am singer» жобасында Димаштың 
өнердегі жұлдызы жанды. Тіпті, жоба мамандары 

«Тәңір өзі назарына алған жас әнші» деп жоғары баға 
берді.

Биыл Димаш Нью-Йоркте, Астанада жеке концертін 
берді және өзге де қалаларда тың жобаларға қатысты.

Димаш ресейлік ұлттық премияда «Olimpico» әнімен 
«Жыл жаңалығы» және «Классикалық музыкадағы жыл 
вокалисі» аталымдары бойынша жеңіске жетті. 

Сондай-ақ, Ресейде өткен «Жыл әні» сыйлығында қа-
зақстандық әнші Димаш Құдайбергенов «Жыл әншісі» 
аталымы бойынша жеңімпаз атанды. 

Тәуелсіздік күнінің қарсаңында Димаш Құдайбергенге 
«Қазақстанның еңбек сіңірген қайраткері» атағы салта-
натты түрде табысталды.

Ал жас бозбала Ержан Максим Ресейдегі «Голос. Дети» 
байқауының жеңімпазы атанып, өнер жолындағы тағы 
бір биікті бағындырса, жыл соңында Польшада өткен 
балалар арасындағы Еуровидениеде 2-орын алып, Қа-
зақстан атын әлемге паш етті. 

Ержан 2007 жылы Батыс Қазақстан облысында дүниеге 
келген. 2016 жылы Грузияның Батуми қаласында өткен 
«Дельфин Фест» әншілер фестивалінің бас жүлдесін 
жеңіп алған. Ал 2017 жылы Италияда өткен San Remo 
Junior фестивалінде симфониялық оркестрмен жанды 
дауыста ән шырқап, финалист атаныпты. Витебскідегі  
«Славян базарында» екінші орын иегері болды.

ЖЫЛ МАҚТАНЫШТАРЫ
Әлем халқын өз өнерімен тәнті еткен Димаш 

Құдайберген мен Ержан Максим биыл да ел мерейін 
үстем етті. Қос талант иесі шет елдерде өз өнерлерін 
көрсетіп, көпшіліктің ыстық ықыласына бөленді.

К ө м е к т і ң  м а қ с а т ы  –  қ и ы н 
жағдайға тап болған азаматтарға 
көмектесу, оларға өздерінің отба-
сыларының қаржылық ахуалын 
айтарлықтай жақсартуға мүмкін-
дік беру. 

Қазақстан ұлттық банкі қаржы 
ұйымдарының әдіснамасы және 
реттеу департаментінің директо-
ры Дәурен Сәлімбаев: «Айыппұл-
дар мен өсімпұлдардың жалпы 
сомасы 30 миллиард теңгеден 
асады. Ұлттық банк осының 30 
процентін, яғни 10 миллиард тең-
гесін өтейді. Қалғаны екінші дең-
гейлі банктердің есебінен жабыла-
ды. Барлық айыппұл мен өсімпұл 
кешірілді», – деген болатын. 

Бұған дейін Премьер-Министрдің 
бірінші орынбасары, Қаржы мини-
стрі Әлихан Смайылов та 5 миллион 
қазақстандықтың айыппұлы мен 
өсімпұлы есептен шығарылатынын 
айтқан. Кепілсіз тұтынушылық кре-
диттер бойынша айыппұлдар мен 
өсімпұлдардың жалпы сомасы 48 
миллиард теңгеге жуық деген еді. 

Ал қазақстандық тұтынушылық 
несиелердің жалпы қарызы 4 трлн 
теңгеден асады. Борышкерлер ха-
лықтың 27%-нан астамын құрайды. 
Ол дегеніміз, жұмыс істеп жүрген 
10 адамның әр алтыншысы. Бұл 
несиелік амнистияны жүзеге асыру 
үшін 105 млрд теңге қажет.

Қазақстан Президентінің аза-
маттардың борыш жүктемесін 
азайту туралы Жарлығына сәйкес, 
екінші деңгейлі банктер мен ми-
кроқаржы ұйымдарынан кепілсіз 
тұтынушылық кредит алған қа-
зақстандықтардың айыппұлы мен 
өсімпұлы кешірілді. Айыппұл мен 
өсімпұлы кешірілген азаматтар-
дың саны 1 миллионнан асады. 

Қазақстанның борыштық жүк-
темесін төмендетуге және Қа-
зақстанның несие-қаржы жүйесін 
жетілдіруге бағытталған несиелік 
рақымшылық – бір реттік болса 
да, мұның өзі қиын күн кешіп, не-
сиеге иек артып, әрең күнін көріп 
отырған әрбір Қазақстан азаматы 
үшін зор қайырымдылық.

26 маусымда Президент Қасым-Жомарт Тоқаев қазақстан-
дықтардың банк алдындағы берешегіне қатысты Жарлыққа 
қол қойды. Президент қол қойған бұл Жарлық «Қазақстан 
Республикасы азаматтарының борыш жүктемесін азайту тура-
лы» деп аталады. 

Арыс қаласындағы 45 мыңнан 
астам тұрғын жан-жаққа бытырап, 
үйлерін тастап қашуға мәжбүр бол-
ды. Айрандай ұйып отырған елдің 
қас пен көздің арасында ұйпа-тұй-
пасы шықты. Арыс тұрғындары 
мұндай алапат апатты бұрын-соңды 
көрген емес. 

Бұл төтенше жағдай елімізге өте 
ауыр тиді. Тұтас бір қаланы эвакуа-
циялау тәуелсіздік жылнамамызда 
болмаған сынақ. Алғашқы сәттен 
бастап билік тарапынан тұрғын-
дарды қауіпсіз орындарға көшіру, 
оларды уақытша орындарға пана-
лату мәселелері шешімін тапты. 
Ел  Президенті  Қасым-Жомарт 
Тоқаев әлі қауіп бұлты толық сей-
ілмегеніне қарамастан оқиға ор-
нына келіп, жағдаймен таныс-
ты. Зардап шеккен тұрғындар-
мен кездесті, Үкімет пен тиісті 

басшыларға нақты тапсырмалар 
берді. 

Төтенше жағдайдың салдарын 
жою үшін ІІМ күштік құрылымынан, 
азаматтық қорғаныс органда-
рынан, полициядан және өзге де 
құрылымдардан 1 200-ден астам 
адам жұмыс істеді. Жүздеген тех-
ника жұмылдырылды. Өрт сөн-
дірушілер асқан жанкештілікпен 
өртті сөндірді. Әскерилер мен білікті 
саперлар қысқа уақытта Арыс қала-
сы мен қала маңындағы 20 шақы-
рымдық радиустағы аумақтарды тү-
гел тазалап, зерттеп шықты. Оқ-дәрі 
қалдықтарынан тазалады. 

Қоймадағы өртті сөндіру үшін 
мыңдаған тонна су жеткізіліп, бар-
лық залалсыздандыру жұмыста-
ры қолға алынды. Мемлекет пен 
тұрғындардың мүлкін қорғау үшін 
қауіпті аймақта әскерилер мен поли-

ция жасақтарынан құралған топтар 
тәулік бойы күзетте тұрды. Қала қор-
шалып, тұрғындардың қауіпсіздігі 
қатаң сақталды. Төтенше жағдайлар 
қызметі мен әскерилер күндіз-түні 
қызмет етіп, қаланы залалсыздан-
дыру, тазалау жұмыстарымен айна-
лысты. 

Түркістан облысының барлық 
аудандары мен Шымкент қаласы-
ның эвакуациялық пункттерінде 
Арыс қаласының 30 мыңнан астам 
азаматы тіркеліп, оларға жағдай жа-
салды. Жомарт жүректі жұртшылық 
тарапынан жиналған гуманитарлық 
көмек пен азық-түлік уақтылы жет-
кізіліп, қажетіне сай үлестірілді. 

Арыс қаласы мен әскери қоймада 
оқ-дәрілерді тазалау және қаланы 
дезинфекциялау шараларын Жам-
был және Қызылорда облысының 
мамандары жүргізіп, толығымен 
аяқтады. Қаланың эпидемиоло-
гиялық қауіпсіздігін сақтау үшін 
шұғыл жұмыстар атқарылды. Вете-
ринарлық қызмет өкілдері өлген жа-
нуарлардың өлексесін жою және за-
лалсыздандыру жұмыстарын істеді. 
Экология, геология және табиғи 
ресурстар министрлігінің өкілдері 
арнайы зерттеу жүргізді. 

Арысқа жақын Ордабасы және 
Отырар аудандарында госпитальдар 
құрылып, тұрғындарға медици-
налық көмек көрсетілді. Қаланың 
электр және су жүйесі қалпына кел-
тірілді. 

Қысқасы, мемлекеттік органдар өз 
мүмкіндігінше төтенше жағдайдың 
зардаптарын жою бойынша жүйелі, 
әрі нақты жұмыстарды атқарысты. 
Жарылыс зардабы ауқымды болған-
дықтан мәселелер көп, дегенмен 
мемлекет тарапынан жүйелі жұмыс-
тар қолға алынып, жағдай біршама 
тұрақтанғанын айтқан жөн.

ЖЫЛ ТРАГЕДИЯСЫ
24 маусымда таңғы сағат 9.20-да Арыс қаласындағы №44859 әскери 

бөлімінде оқ-дәрі қоймасы жарылды. Жойқын жарылыстың дүмпуі 
әлеуметтік желілер мен бұқаралық ақпарат құралдары арқылы лезде 
Қазақстанды шарлап кетті. 

«Әліпбиді латын қарпіне көшіру 
туралы тарихи шешімнің қабыл-
данғанына екі жылға жуықта-
ды.  Бірақ,  қарпімізде  әлі  де 
олқылықтар бар. Тіл мамандары 
жаңа әліпбиді жетілдіруі керек. 
Мәдениет және спорт министрі 
А. Райымқұловаға тиісті тапсырма 
бердім. Алдымызда ауқымды жұ-
мыс тұр», – деп жазды Президент.

Кейін Мәдениет министрі латын 
графикасындағы қазақ әліпбиінің 
нәтижелі әрі оңтайлы нұсқасын 
табу міндеті тұрғанын атап өтті.

Министрдің мәліметінше, орфо-
графиялық топтың отырыстары 
7-10 күнде бір рет өтіп, сол жерде 
латын графикасындағы қазақ 
тілінің әрбір нұсқасы егжей-тег-
жейлі қаралған.

«Қазір 10-нан астам нұсқа қарал-
ды. Бұның барлығы – жобалар. 
Бұдан басқа жобалар да бар. Осы 
көптеген жобаның ішінде жақсы 
ұсыныстар болатын шығар. Бірақ, 
мамандар халықаралық тәжіри-
бені ескере отырып, бәрін ғылыми 
тұрғыда қарап жатыр. Біз соның 
негізінде бір ұсыныс жасаймыз», – 
деді Райымқұлова Sputnik Қазақстан 
тілшісіне берген сұхбатында.

Оның сөзіне қарағанда, Прези-
денттің тапсырмасы бойынша бар-
лық нұсқаның ішінен нәтижелі әрі 
оңтайлы нұсқаны табу міндеті тұр.

«Мамандар құптаған және қоғам-
ның көңілінен шығатын нұсқа бо-
луы керек. Біз оны қоғаммен тағы 
талқылаймыз, оны қолдану жағын 
қарастырамыз. Өйткені, біз әліп-
биді таңдап қана қоймай, оның 
заманауи техникалық қолдану 
жағын да ескеруіміз керек. Сондай 
жобаны тапқан жөн. Сондықтан 
әртүрлі топтар мен комиссиялар-
мен талқылап, Президентке нақты 
бір нұсқаны ұсынамыз», – деп атап 
көрсетті Райымқұлова.

ЖЫЛ СӘТСІЗДІГІ
Қазан айында Президент Қасым-Жомарт Тоқаев Twitter 

желісіндегі парақшасында  тіл мамандары жаңа әліпбиді жетілдіруі 
керектігін айтты.  

Алматы әуежайының хабарла-
уынша, жергілікті уақыт бойын-
ша таңертеңгі сағат 7:05 кезінде 
№2100 рейспен Нұр-Сұлтанға ұшып 
шыққан ұшақ әуеге көтерілген соң 
көп ұзамай байланыс үзілген. Әуе-

жай баспасөз қызметінің хабарла-
уынша, ұшақта 93 жолаушы және 
экипаждың бес мүшесі болған.

«Бүгін Алматы маңындағы жо-
лаушылар ұшағы апатынан қаза 
тапқан адамдардың туыстары мен 

жақындарының қайғыларына ор-
тақтасып, көңіл айтамын. Зардап 
шеккендерге көмек көрсетіледі. Апат 
себебін анықтау үшін арнайы үкімет-
тік комиссия құрылды. Кінәлілер 
заңға сәйкес қатаң жазаланады», – 
деп жазды Президент Қ. Тоқаев.

Апатқа ұшыраған ұшақ жолаушы-
ларының ішінде ІІМ-нің Құрметті ар-
дагері Рүстем Қайдаров та қаза тап-
ты. Ішкі істер министрі және ІІМ-нің 
жеке құрамы Рүстем Есімханұлының 
туған-туыстарына, жақын-жуықта-
рына қайғырып көңіл айтты. 

Рүстем Есімханұлы қазақстандық 
полицияның қалыптасуы мен да-
муына, қылмыспен күреске және 
қоғамдық тәртіпті сақтауға өлшеусіз 
үлес қосты. Еліміздің әр түпкірінде 
басшылық лауазымда лайықты қыз-
мет атқарып жүрген құқық қорғау 
жүйесінің көптеген қызметкерін 
тәрбиелеп шығарды. 

ЖЫЛ АПАТЫ
Желтоқсанның 27-і күні таңертең Алматы әуежайы маңына Bek Air 

әуе компаниясының Fokker-100 ұшағы құлады. Ұшақта жүзге жуық 
адам болған. Соңғы мәлімет бойынша, 12 адам қаза болған. Ұшақ 
апатына байланысты 28 желтоқсан аза тұту күні болып жарияланды.

Гуманитарлық операцияның көме-
гімен Сириядан 595 отандасымыз, 

оның ішінде 406 бала елге қайта-
рылды. Репатриация процесі әлі 

шегіне жеткен жоқ. Сондықтан бұл 
соңғы мәлімет емес. Лаңкестікке жә-
не заңсыз жауынгерлік әрекеттерге 
қатысқандардың 57-сі қылмыстық 
іске тартылған. Бүгінге дейін 3-9 
жыл аралығында 24-і сотталды. 11 
қыркүйекте елорданың мамандан-
дырылған аудандық соты терро-
ризмге қатысы бар деп айыпталған 
14 адамға үкім шығарды.

Ал террористік әрекетке қатысы 
жоқ әйелдер мен балаларды оңалту 
жұмысының арқасында 22 әйел зай-
ырлы өмір салтын ұстанып, 33 әйел 
дәстүрлі Исламға қайтқан. 

Репатриация жұмыстары жалға-
сып, елге қайтарылатын азаматтар-
дың саны әлі де артады. Елге оралған 
отандастар жаңа өмір бастауға, ал 
балалар бейбіт өмір сүруге мүмкіндік 
алды. Қазақстан өз азаматтарының 
құқықтары мен қауіпсіздігін алдағы 
уақытта да қорғай береді.

ЖЫЛ ОПЕРАЦИЯСЫ
Радикал пікірдің жетегінде кетіп, қаншама отбасы ойрандалды. 

Сирияда жұмақ өмір кешіп жатырмыз дегендерге алданып, қанша 
қазақ құрбандық болуда. Сирия жерінде сондай террористердің 
тұтқынында болған әйелдер мен балалар елге қайтарылды. Қазақстан 
өз азаматтарының тағдырына бейжай қарай алмайтындығын «Жусан» 
операциясынан анық аңғаруға болады.

Кездесудің бірінші бөлігі 0:1 
есебімен қонақтардың пайдасына 
шешілді. Екінші таймда алаң ие-
лері басымдық танытты. Қарымта 
шабуылдардың бірінде Роман Мұр-
тазаев әріптесі Дмитрий Шомкоға 
пас берді. Қақпа алдында жалғыз 
қалған Шомко қақпашыдан айла-
сын асырды. Есеп теңесті. 

«Астана» шабуылы еселене берді. 
Оң қапталдан шабуылға қосылған 
Антонио Рукавинаның ұмтылысы 
жемісті болды. Оның соққысы 
«Манчестер Юнайтед» қорғаушы-
сы Ди'Шон Бернардтың аяғына 
тиіп, қақпаға еніп кетті. Төреші 
автогол ретінде тіркеді. Есеп – 2:1. 

Одан әрі «Астана» ойыншысы 
Рунар Сигурьонсон таблодағы 
есепті өзгертетін сәтті мүлт жі-
беріп алды. Ол Дорин Ротариу 
асырған допты қақпаға қиыс ұрды. 
Төреші қосқан қосымша уақытта 
анау айтарлықтай өзгеріс болған 
жоқ. Ойын 2:1 есебімен аяқталды. 

Осылайша, «Астана» командасы 
Англияның 20 мәрте чемпионы, 
Чемпиондар лигасының екі дүр-
кін жеңімпазынан басым түсіп, 
Қазақстан футболындағы тарихи 
жеңісіне қол жеткізді. Сонымен 
қатар, осы кездесумен елордалық 
ұжым өз алаңында өткізетін биылғы 
ойындарды қорытындылады.

28 қараша-
да Нұр-Сұлтан 
қ а л а с ы н д а 
UEFA Еуропа 
лигасы топ-
тық кезеңін-
дегі «Астана» 
мен «Манчес-
тер Юнайтед» 
матчы өтті. 

ЖЫЛ ҚАЙЫРЫМДЫЛЫҒЫ

ЖЫЛ 
ЖЕҢІСІ

Басылым 27.02.2018 жылы ҚР Ақпарат жəне коммуникациялар 
министрлігінде тіркеліп, тіркеу туралы №16944 – Г куəлігі 
берілді
• Автордың пікірі редакцияның көзқарасын білдірмейді
• Қолжазба рецензияланбайды жəне авторға қайтарылмайды

